भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 3614
सोमवार, 3 अप्रैल, 2017/13 चैत्र, 1939 (शक)
आंध्र प्रदेश में राष्‍ट्रीय राजमार्गों से दुर्घटना-संभावित स्‍थलों को हटाना 
3614. श्री सी.एम.रमेश: 

क्या सड़क परिवहन और राजमार्ग मंत्री यह बताने की कृपा करेंगे कि: 

(क) क्‍या यह सच है कि 2011 से 2014 तक हुई दुर्घटनाओं के आधार पर आंध्र प्रदेश में राष्‍ट्रीय राजमार्गों पर नौ सड़क दुर्घटना संभावित स्‍थलों की पहचान की गई है;  

(ख) यदि हां, तो राष्‍ट्रीय राजमार्गों पर चिन्‍हित किए गए दुर्घटना-संभावित स्‍थलों का राष्‍ट्रीय राजमार्ग-वार ब्‍यौरा क्‍या है;
(ग) मंत्रालय ने इन दुर्घटना-संभावित स्‍थलों को हटाने के लिए क्‍या कदम उठाए हैं; और

(घ) 2014 से दिसंबर, 2016 तक दुर्घटना-संभावित स्‍थलों पर हुई सड़क दुर्घटनाओं की स्‍थिति का ब्‍यौरा क्‍या है? 
उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) एवं (ख):
जी, हां । वर्ष 2011, 2012, 2013 एवं 2014 में घातकताओं की संख्‍या के आधार पर आंध्र प्रदेश राज्‍य में राष्‍ट्रीय राजमार्गों पर सड़क दुर्घटना के कुल नौ दुर्घटना-संभावित स्‍थलों का अभिनिर्धारण किया गया है । इनमें से छह स्‍थल राष्‍ट्रीय राजमार्ग-16, दो स्‍थल राष्‍ट्रीय राजमार्ग-44 तथा एक स्‍थल राष्‍ट्रीय राजमार्ग-40 पर है । इन राष्‍ट्रीय राजमार्गों का कार्य  भारतीय राष्‍ट्रीय राजमार्ग प्राधिकरण (एनएचएआइ) को सौंपा गया है । 
(ग) एवं (घ):
भारतीय राष्‍ट्रीय राजमार्ग प्राधिकरण द्वारा फ्लाइओवरों, वीयूपी आदि से संबंधित प्रस्‍तावों के सर्वेक्षण-अन्‍वेक्षण एवं तैयारी संबंधी कार्य प्रगति पर हैं/विचाराधीन हैं । दुर्घटना-संभावित स्‍थल से पहले सचेतक संकेतों, सोलर ब्‍लिंकर्स, रंबल स्‍ट्रिप्‍स, पेवमेंट मार्किंग्‍स आदि का प्रयोग करने जैसे लघु कालिक उपाय पहले ही किए गए हैं । उपर्युक्‍त स्‍थलों पर वर्ष 2014-16 के दौरान हुई दुर्घटनाओं की संख्‍या 140 है । 
*****
